
Гьар йисан 21-февралдиз 
ООН ва ЮНЕСКО теш-
килатрин къаюмвилик 

кваз Халкьарин арадин дидед 
чIаларин югъ къейдзава. Гьадаз, 
яни дидед чIалан сувариз та-
лукь яз, 2022-йисан 18-феврал-
диз Сулейман Стальский район-
дин Кьасумхуьре И.Тагьирован 
тIварунихъ галай культурадин 
Дворецдин бинедал «Лезги чIал 
хуьна, вилик тухуна ва машгьур 

авуна милли прессадин роль» 
темадай юбилейдин илимдинни 
практикадин Х конференция 
кьиле фена. Серенжем Дагго-
суниверситетдин филология-
дин факультетдин Дагъустандин 
чIаларин кафедрадин иштираквал 
аваз ва Мергьяматлувилин «Умуд» 
фондуни финансрин жигьетдай 
тереф хуьналди Сулейман Сталь-
ский райондин администрацияди 
тешкилнавай.

Сулейман Стальский районда 
кьиле тухузвай илимдинни про-
светителвилин чIехи форумди 
алай йисуз халкьарин арадин 
статус къачуна. Маса регионрай 
ва уьлквейрай тир иштиракчияр 
патал Инстаграмда онлайн-эфир 
тешкилнавай. Эвелдай культу-
радин Дворецдин вилик «Лез-
ги чIал» тIвар алай шаирвилин 
флэшмоб кьиле фена. И вахтунда 
са шумуд аялрин бахчадин терби-
ячийри дидед чIалал Алирза Са-
идован шиирар кIелунин рекьяй 
чпин устадвал къалурна.

Форумдин иштиракчияр ва 
мугьманар патал культурадин 
Дворецдин дараматдин фойеда 

ктабринни иллюстрациядин вы-
ставкаяр, конкурсдин кIвалахар 
ва шикилрин альбомар, виликан 
конференцийрин материалар, 
лезги чIал ахтармишзавайбурун 
кIвалахар, лезгийрин материаль-
ный культурадин чешнеяр, милли 
искусстводин ва художественный 
сенятрин шейэрин, шикилрин 
выставкаяр, гьакIни райондин 
образованидин ва культурадин 
идарайрин тематикадин стендар 

къалурзавай. Мугьманриз лез-
гийрин милли кухнядин къадим 
заманадин рецептрай гьазурнавай 
хъвадай шейэр, ширинлухар ва 
тIуьнар гана.

Пленарный заседание Сулей-
ман Стальский райондин кьил На-
риман АбдулмутIалибова ачухна. 
Ада вич гьар йисуз кьиле тухузвай 
илимдинни просветителвилин 
серенжемдин иштиракчияр ва 
мугьманар тебрикна ва абур и 
мярекатдин мурадрихъ ва вези-
файрихъ галаз танишарна. Кьилди 
къачуртIа, ада къейдна: 

«Играми иштиракчияр ва мугь-
манар! Квез и лишанлу серенжем 
ва алукьзавай сувар тебрикдай 
ихтияр це. Дидед чIалаз талукьар-
навай сувар чна йиса кьве сеферда 
кьиле тухузва – февралдиз ва ок-
тябрдиз. Гьа икI, чун йисан вири 
вахтунда общественностдин ва 
талукь тир пешекаррин фикир чи 
хайи дидед чIал вилик тухунин 
важиблу месэлайрал желбун па-
тал чалишмиш жезва. Заз инал 
чи муаллимрин, воспитател-
рин, илимдин ва яратмишунрин 
интеллигенциядин, СМИ-рин, 

культурадин къуллугъчийрин 
векилрин, школьникрин ва чпиз 
дидед чIалан гележегдин кьисмет 
къайгъусуз тушир вирибурун ак-
тивный сенгер кьетIендаказ къейд 
ийиз кIанзава. Къенин серенжем-
да Махачкъаладай ва къунши 
районрай тир мугьманри, Мо-
сквадай тир ФЛНКА-дин векилри 
иштиракзава. Маса регионра ва 
къецепатан уьлквейра, гьа жерге-
дай яз, Къазахстанда, Туьркияда, 

Азербайжанда, Нидерландра ва 
ОАЭ-да яшамиш жезвай лезги 
интеллигенциядин векиларни 
къерехда амукьнач ва абуру чаз 
чпин видео эвер гунар рекье туна. 
Шаксуз, милли прессади исятдани 
дидед чIал ва этнокультура хуьнин 
карда метлеблу роль къугъвазва. 
СМИ-рин ва СМК-дин куьмекрал-
ди чIал вилик фин давам жезва 
ва адахъ гьар жуьре дережайра 
игьтияж амукьзава».

Конференциядал сифте гаф 
РД-дин гьуьрметлу депутат, про-
фессор Гьамидуллагь Мегьамедо-
ваз гана. «Дидед чIал школадин 
образованидин гьакIан предмет, 
хизанда алакъа хуьзвай гьакIан 
такьат ваъ, ам агалкьзавай не-
силдиз дуьзгуьн тербия гунин 
такьат, общество вилик финин 
лишан, тарихдин ирс ва дидед 
чIалал рахазвайбурун гележег я», 
– нетижаяр кьуна вичин рахунрин 
эхирдай профессорди.

Дагъустандин Халкьдин Со-
бранидин ва Гьукуматдин патай 
официальный тебрикар гваз об-

ЛЕЗГИ ЧIАЛ ХУЬНА МИЛЛИ 
ПРЕССАДИН РОЛЬ ХКАЖИН

ХАЛКЬАРИН АРАДИН 
ЧЕМПИОН!

Гъилевай йисан 17-20-фев-
ралдиз Болгариядин Велико 
Тырново шегьерда азаддиз 

кьуршахар кьунай «Дан Колов – Ни-
кола Петров» тIварунихъ халкьарин 
арадин 58-турнир кьиле фена. АР-дин 
патай экъечIзавай ахцегьви пагьливан 
Жабраил Гьажиева (74 кг.) финалдин 
бягьсина Туран Байрамовал гъалиб хьу-
налди къизилдин медаль къазанмишна. 
Чна Жабраилан нубатдин агалкьунал 
дамахзава.

→4

ВАТАН ХУЬН БУБАЙРИН 
ВЕСИ, ЧИ БУРЖИ Я!

23-ФЕВРАЛЬ ВАТАН ХУЬЗВАЙБУРУН ЮГЪ Я

Гьуьрметлу районэгьли-
яр! Ватан хуьзвайбу-
рун Югъ чи уьлкведа 

1918-йисалай инихъ лайихлудаказ 
къейдзава. Ам, шаксуз, зурба та-
рих авай важиблу сувар я. Россия-
дин къудратлу армиядин баркаллу 
крарал ва къазанмишунрал чи 
уьлкведин халкьари гьахълуда-
каз дамахзава. Къе НАТО-дин 
кьушунар Россиядин сергьятрив 
атана, США-ди вичин тапан, 
къалп тестикьарунралди стхави-
лин Украина чал элкъуьрна, дуь-
ньядин гьалар къизгъинарнавай 
шартIара чи армиядинни флотдин 
кесерлувал, халкьарин садвилин 
метлеб мадни артух жезва. Рос-
сиядин Федерациядин Президент, 
Верховный главнокомандующий 
Владимир Владимирович Пу-
тинан куьмекдалди Россиядин 
Яракьлу Къуватри гележегдани 
чи уьлкведин ва адан агьалийрин 
ислягь зегьмет таъминарда.

Февралдин и юкъуз чна Рос-
сиядин аскердин игитвал мад 
сеферда рикIел хкизва, Ватандин 
аслу туширвал патал телеф хьай-
ибуруз дериндай икрамзава ва 

абур рикIера хуьзва. Идахъ 
галаз санал, чна гьакI вете-
ранар, далупатан зегьметчи-
яр, аскервилин гьерекатрин 
иштиракчияр тебрикзава, 
чпин уьмуьр Ватандиз къул-
лугъуниз, адан азадвал ва 
аслу туширвал хуьниз бахш 
авунвай вирибуруз чухсагъ-
ул лугьузва. Чна агалкьзавай 
несилдик – гележегда Ватан 
хуьдайбурук еке умудар ку-
тазва.

Ахцегь райондин агъ-
зурралди агьалийри Ватандин 
ЧIехи дяведин йисара женгерин 
чуьллера уьлкве патал чанар 
гана. Чна чи бубайрин ва чIехи 
бубайрин женгинин игитвиле-
рал, абурун кьегьалвилел ва 
жуьрэтлувилел рикIин сидкьидай 
дамахзава. Ватан хуьзвайбурун 
игитвилер – им вич дегиш теже-
дай тарихдин еке ва гьайбатлу 
гьахълувал я. Им гьар са намуслу 
инсан ва къанажагълу гражданин 
патал гьакъикъи ватанпересвилин 
чешне, чи халкьдин вири несил-
рин садвилин ачух шагьидвал я.

Гьуьрметлу районэгьлияр! 
«Ахцегь район» МР-дин депу-
татрин Собранидин, муници-
палитетдин администрациядин 
ва кьилди жуван патай за квез 
Ватан хуьзвайбурун Югъ рикIин 
сидкьидай мубаракзава. Къуй къе 
Ахцегь райондин гьар са агьалиди 
ислягь уьмуьрдин шадвал гьисс 
авурай! Къуй квехъ, куь мукь-
ва-кьилийрихъ ва багърийрихъ 
ислягьвал ва секинвал хьурай!

«Ахцегь район» МР-дин 
кьил  О.М.АБДУЛКЕРИМОВ

Владимир Путина за-
пасда авай Россиядин 
агьалийриз 2022-йисуз 

аскервилин сборриз эвер гунин 
гьакъиндай Указдал къул чIугуна. 
Указдин бинедаллаз Гьукуматди 
ва региональный властри сборар 
кьиле тухунихъ галаз алакъалу 
серенжемар тамамарун таъминарун 
лазим я. 

Аскервилин къуллугъдиз эвер 
гун Яракьлу къуватра ва маса 
кьушунра аскервилин буржи тама-
марун патал законди тайинарнавай-
вал, агьалияр желбуникай ибарат 

я. Им гьакI армия комплектлами-
шунин асул пай я. Запасдай тир 
россиявийрин сборар резервистрин 
женгинин устадвал хкажунихъ ре-
кье тунва. Им пландин бинедаллаз 
кьиле тухузвай серенжем я. Ам гьар 
йисуз тешкилзава. Запасникриз по-
весткаяр пуд йисалай са сеферда 
атун мумкин я. Сборра вини кьил 
кьве вацра жезва. Вири и вахтунда 
резервистривай 12 вацралай гзаф 
тушиз къуллугъиз жеда. Запасда 
авайбурун призыв юкьван гьисаб-
далди йиса са сеферда жезва.  

ЮБИЛЕЙДИН ИЛИМДИННИ ПРАКТИКАДИН Х КОНФЕРЕНЦИЯ

УКАЗДАЛ КЪУЛ ЧIУГУНА



Хуьруьгрин хуьре вичин рагьметлу бубайрин 
кар-ирс, халкьдин надир сеняткарвилер 
хуьзвай баркаллу чатухъан ва регъуьхъбан 

Жавид авайдакай хабар хьайила, чна адал кьил чIугуна. 
Мукьувай таниш хьана, адан гъилин кIвалахар акуна, 
ватанпересвилин фикирриз шерик хьана. Гьар са кар-
дин гъавурда авай хъсан суьгьбетчи ва мугьманперес 
Ибрагьимов Жавид Магьарамович, дугъриданни, еке 
повестдин, романдин персонаж я. Амма чун адакай 
газетдин макъаладалди сергьятламиш жеда. 

Жавидан чIехи буба Уста Юсуф Самур дереда маш-
гьур, гъиляй гьар са кар къведай зурба устIар тир. Кол-
хозрин девирда Ахцегь, Докъузпара ва Рутул районрин 
саки вири хуьрерай куьтенар, туьрезар, абурун макъар 
(лемех), арабайрин чархар ва хуьруьн майишатдин маса 
алатар туькIуьрун патал муьштерияр Хуьруьгиз Уста 
Юсуфан чатук къведай. Гуьгъуьнай, 1970-йисарилай, 
совхозар тешкилна, тракторар, хуьруьн майишатдин 
техникадин вири алатар туьквенра пайда хьуникди 
чатун кIвалахар пара герек амукьнач. Эхь, зурба устIар 
яз, 1934-1945-йисара Ахцегьа, Хуьруьга, Хъуьлуьда, 
Цуругъа, Калука Самур вацIалай вегьена, чпи къени 
халкьдиз къуллугъзавай релсрин ракьун муькъверни, 
Хуьруьга куьгьне кIвалерин ракьун къаварни гьадан 
гъилин алакьунар я. Маншаллагь! 

Чи суьгьбетдин игит Жавид Ибрагьимов 1957-йисуз 
Хуьруьга ата-бубайрилай тир чатухъан Мегьараман 
хизанда дидедиз хьана. 1975-йисуз хуьруьн школа 
акьалтIарна, ам Дагъустандин политехнический инсти-
тутдик экечIна. 1985-йисуз агалкьунралди вуз куьтягьай 
жегьил пешекар инженервиле Махачкъалада илим-
динни ахтармишунрин «Полёт» институтдиз рекье 
туна. СССР чкIана ва гьадахъ галаз вичи кIвалахзавай 
институтни агал хьуникди ам бубадиз устIарвилин 
куьмекариз хайи хуьруьз хтана. 2000-йисуз Хуьруьгрин 
школадиз компьютерар гана, абур дуьзмишна кардик 
кутадай кас авачиз, Жавидаз теклифда. Адан алакьунар 
ва аялрихъ галаз рафтарвилер акурла, школадин адми-
нистрацияди муаллимвиле акъвазун теклифда. Гьа икI 
кьисметдай, гьа чIавалай дуьз 15 йисуз, та пенсиядин 
вахт жедалди Жавид Мегьарамовича школада инфор-
матикадин муаллимвиле кIвалахна. 

- ЧIехи буба Уста Юсуф 1966-йисуз рагьметдиз 
фейила, зун 11 йис хьанвай гада тир, адан къамат, 
крар хъсандиз рикIел алама. 1964-йисуз чIехи буба 
азарлу яз, адан чатухъанвилинни регъуьхъбанвилин 
пешеяр Мегьарам бубади давамар хъувуна, гьикI хьи 
чIехи бубади пешекарвилин вири сирер гьеле гъвечIи 
чIавалай адаз чирнавай ва муьштери къалин вахтара 
абуру санал кIвалахдай. Гьелбетда, гьабурувай зазни 
чир хьана. Гьа макъамда школада чахъ галай гадайри 
гележегда лётчикарни космонавтар хьуникай фикир-
завайла, зи къаст чатухъанвал авун тир. Зегьем чатук 
яру ракь бубадин гужлу гъиле-хехинаваз кIавузардал 
кутIад кIаник герек алатдиз элкъведай тегьердиз зун  
гьейранвилелди килигдай, чатун цел чIугваз, яни йиф 
(гьава) тваз, сумавардиз цIай вегьиз ва алакьдай маса 
куьмекариз кIвачин кьилел жедай. «Гила илим, техника 
вилик фенвайла чатун затIар ише хкъвезмач, чан хва, 
девирдихъ галаз кIвач-кIвачеваз фена кIанда» лагьана, 
рагьметлу бубади зун Махачкъалада политехнический 
институтдик кутуна.  

- Инженер, муаллим ятIани, гъавурда акьазвай-
вал, рагьметлу бубайрилай амукьнавай «девлет-
дин» ирсдарвал гила вуна ийизва. Ара-бир чатук 
цIайни кутазватIа хъсан я.

- Эхь, гьелбетда. Хараб тахьун патал бубайрин 
алатар ишлемишна кIанда. Дугъри я, са береда чад 
саки ише хкъвезмачир. Герек атайла балкIанралди 

цан цазвай лежберриз (ахьтинбур чи хуьре кьуд-вад 
кас авай, гила анжах кьвед ама: Керимни Алаверен) 
куьтенрин макъар, устIарриз къван хадай кутIаяр, 
пишкешдин гапурар ва кьериз-цIаруз къведай заказар 
расдай. 2020-йисалай туристар пайда хьуникди (абуруз 
регъуьн кIвалах, 100-150 йисан устIархана кIвалахдик 
кваз акун пара итижлу я) чад саки гьар гьафтеда ачух-
зава. Мугьманриз къалурун патал, месела, са лиэн ва 
я чукIул гатана, гьабурни чпиз рикIел аламукьдай са 
ядигар яз пишкешзава. Ирс квахь тавун патал за жуван 
рухвайризни чатухъанвал чирнава. Хуьре кIвалах ава-
чирвиляй исятда Эмирханани Насира Покачи шегьерда 
нафтIад буругърал кIвалахзава. Гьа икI за жувалай 
алакьдайвал бубайрин ирс давамарзава, халкьдин надир 
сеняткарвилер хуьзва. 

- Жавид стха, чаз чида хьи, вуна агъа мягьледин 
куьгьне мискIинда бубайрин регъвни хуьзва. 

- Гьамни, чад хьиз, заз бубадилай ирс ял гьалтнавай 
ядигар я кьван, техуьникай чара авач. Виликрай чи 
хуьруьн вад мягьледани,  адет тирвал, вичин кьилди 
мискIин, регъв, булах ва ким авай. Советрин девирда 
абуруз фикир хганач, чкIана. Гила, лугьурвал, къванер 
кIватI хъийидай вахт я. Гьеле заз чидай береда хуь-
руьн ГЭС ва адан патав целди элкъуьрзавай адетдин 
регъв кардик квай. 1968-йисуз ГЭС-дихъ галаз, хуле 
яд амукь тавуникди 19-асирдин регъвни агал хьана, 
ахпа лап чкIана. А чIавуз буба, «регъв авачир хуьр 
жедани» лугьуз, пара секинсуз тир ва халкьдин рикI 
алай тIач авун патал хьайитIани регъв туькIуьр хъувун 
кьетIна. И мураддалди ада 1974-75-йисара къаварни 
алатна, лап харапIадиз элкъвенвай куьгьне мискIиндин 
дарамат туькIуьр хъувуна хьиз, аниз куьгьне регъуьн 
къванер хкана, эквер туна, мотордал элкъуьрдай 
механизм туькIуьрна. Куьрелди, токдин цIийи регъв 
кардик кутуна. Чатун устIарханадилай тафаватлу яз, 
чи регъв инсанри саки гьар юкъуз ишлемишзава: 
гъуьр, тIач регъвезва (туьквендай къачузвайдини жуван 
гъилералди регъвезвай къуьлуьн гъуьр сад туш эхир). 
КIанибуру маса хуьрерайни атана, фу ва тIач ийидай 
гъуьр чпи-чпиз регъвезва. Алакь тийирбуруз за куь-
мекзава. И регъв себеб яз къе хуьруьгвийрин ва пара 
районэгьлийрин кIвалера тIач ава… Заз чиз, мукьвара 
куьн бубайрин кардик квай халисан чатук ва я регъве 
хьанвач, ша къалурда, - лагьана, Жавида чаз анра рикIел 
аламукьдай хъсан экскурсия тешкилна. 

- Жавид стха, чаз вуна Хуьруьга хейлин вахтунда 
имамвал авур, мискIинар туькIуьр хъувур, чи де-
вирда Дагъустандай сифте дестедик кваз Гьяждал 
фейи рагьметлу Мегьарам бубадикай са кьадар 
гегьеншдиз суьгьбетнайтIа кIандай. 

- Зи буба Мегьарам 1924-йисуз Хуьруьга дидедиз 
хьана (паспортда 1929-йис гьатнава). Хуьре светский 
мектебдин 4 класс кIелна, ахпа чкадин алимривай дин-
дин чирвилер къачуна. Хуьруьнвийриз ам гьа гъвечIи 
чIавалай са капIни ахъа тавур, вичин буба Уста Юсуфан 
кар давамариз, уьмуьрлух халкьдиз къуллугъ авур муъ-
мин кас яз чида. Ачухдиз капI-тIеат ийиз, мискIинар 
кардик кухтаз эхгечIнамазни, ам, гуя лувар акатна, 
вичин хушуналди хуьруьн мискIинар туькIуьр хъийиз, 
медреседа хуьруьн аялриз Кьуръан кIелиз чириз (100-ев 
агакьна аялриз Кьуръан чирна) эгечIна. 

Уьмуьрдин кьилин мурад-къаст Гьяждал фин яз, 
ада гьеле Хрущёван девирдилай гьукумдарриз Гьяждал 
фидай ихияр гунин патахъай арзаяр кхьиз хьана. «Вуна 
мад ахьтин арзаяр кхьимир, я буба, хаталу я», - лугьуз, 
чун гьикьван гьавалат жедайтIани, кхьидай. Эхирни 
анжах садра 1977-йисуз СССР-дин Министррин Со-
ветдин председатель А.Н.Косыгиналай жаваб хтана. 
«Гьуьрметлу Мегьарам, вун михьи динэгьли тирди ак-
вазва. Алай вахтунда Арабрин сад тир эмиратар (ОАЭ) 
уьлкведихъ галаз чи алакъаяр хъсан тахьуниз килигна 
ви тIалабун таъминариз жезвач. Мумкинвал хьанмазни 
чна вун хабардарда, аниз рекье твада», - кхьенвай а чар-
че. Гуьгъуьнай 1992-йисуз Дагъустандай гьяждал фейи 
сифте зияратчийрин дестедик кваз буба Гьяждал фена. 

МискIинар ремонтуникай рахайтIа, хуьруьн куьгьне 
5 мискIиндин дараматарни (Жуьмя мискIин, Гамар 
храдай фабрика хьайи, райПО-дин туьквен ва гила хуь-
руьн музей авай дараматар, Молла Алискеран мискIин 
ва исятда регъв авай чка) ада хсуси кьил кутуналди ва 
жемят желбуналди туькIуьр хъувуна, хуьрел азандин 
сес хкана. Жуьмя мискIинда сифте имам Жабаран Ме-
гьамедакай хьана. Ам рагьметдиз фейи 1997-йисалай 
хуьруьн имамвилин жавабдар везифаярни, алакьдай 
маса кас авачиз, Мегьарам бубади вичин хивез къачу-
на. Ам рагьметдиз фейи 2010-йисалай хуьруьн имам 
Юзбегов Ширинбегакай хьана ва алай вахтунда и кар 
Сабир Ширинбегова кьиле тухузва.

ЖУРНАЛИСТДИН КЪЕЙДЕР

ДУВУЛАР КЬАТIМИР – 
ТАР КЬУРАДА БУБАЙРИН ИРС ДАВАМАРЗАВА

Н.А.ГЬАЖИЕВ,
зегьметдин ветеран,
журналист

(Эвел 7-нумрада)

Израилдин гьа разведчикди 
– Яков Кедмиди Сталиназ 
ганвай къимет къенин 

официальный Россияди (властни 
галаз) гузвайдалай хейлин тафа-
ватлу я. Гзаф масадбурухъ галаз 
санал адани Сталин гьамиша вичин 
ватандикай фикирзавай, са хсуси 
интересни авачир, девлетдихъ, хсу-
сиятдихъ, гегьеншвилерихъ, жув ва 
хизан патал къулайвилерихъ галтуг 
тавур, нефс авачир государствен-
ный деятель яз гьисабзава. Рази я, 
зулумкарвал (жестокость) адахъ 
авай, амма и къилих адан самоцель 
(мурад) тушир, анжах инструмент 
(алат) тир. Ам авай шартIар залан-
бур тир, адаз аксибур, адан душма-
нар садни малаикриз ухшамишбур 
тушир. Инсандин уьмуьр къиметдай 
вегьейди Сталин ваъ, асирра Росси-
яда давам хьайи крепостное право, 
пачагьлугърин режимар я. Къе абур 
вири масакIа къалурзава, делилар 
буфтанрални тапаррал дегишзава, 
лацуди чIулаварзава, чIулавди лацу. 
Соросрини Солженицын хьтин 
мракобесри теклифнавай тарихдин 
ктабри къенин школьникриз, же-
гьилриз тарихда са экуь шикилни, 
вакъиани къалурзавач, я чирзавач. 

Къе гзафбуруз гъалибвал къачур 
советрин полководецар-маршалар 
чидач, дяведа фашизмдал гъалибвал 
таъминарай ягъунар – Москвадин 
кIаник Сталинграддин ягъунар, 
Брестдин къеле, Курско-Орловский 
дуга (гьалкъа), Советрин Союздин 
машгьур игитрин тIварар лап гзаф-
буруз чидач, вучиз лагьайтIа чирза-
вач, учебникра абурун тIварар, крар 
амач. Мамаев Курган (Сталинград) 
чир тахьун вуч лагьай чIал я? И тепе 
сакральный (зигьиндин) пак чка я. 
Ина сифте 48 агъзур, гуьгъуьнлай 
мад 11 450 советрин аскерар кучук-
нава. Им дуьньяда виридалай еке 
стхавилин сур я. Советрин Союздин 
Маршал И.Чуйкова дяведа вичин 
штаб хьайи чка я лагьана кьейила 
вични гьа ина кучукунин веси туна. 
Гьадан кIарабарни вичин аскеррихъ 
галаз гьа ина чилик ква. Советрин 
машгьур шаир, песенник (манияр 
кхьизвайди) Роберт Рождествен-
скийди гьайиф аваз кхьизва:

Сотни лет
Расходится широким кругом
По огромной воде
Молчаливой реки…
Выше всех Эверестов –
Мамаев Курган!
Зря об этом в учебниках нет
ни строки.
Властда авайбурулай эгечIна 

чиновникрин амай кьушунар яшар 
хьанвайбуруз, дяведин дад акурбу-
руз, пенсионерриз кирс килигзава, 
абур кIеве авайдакай лап тIимилбуру 
фикирзава, ватандихъ къе вуч аватIа, 
гьабурун зегьметдал хьанвайди 
садазни рикIелни гъиз кIанзавач. Ву-
чиз ихьтин гьал арадал атанва? Къе 
властда гьатнавайбур гзаф шаклу пу-
блика хьанва. Абуруз гьич лайихлу 
гаф – тIвар элита лугьуз кIанзавач. 
Лайихлу деятелар – инсанар, сове-
трин идеологиядал лигим хьанвай, 
уьлкве чукIунин гьайиф къени кьиле 
амай ватанпересар кьериз-цIаруз 
амачиз туш. Актерар, режиссерар, 
писателар, публицистар – Владимир 
Меньшов, Николай Губенко (рагь-
метдиз хъфенва), Александр Про-
ханов, Николай Бурляев, Александр 
Звягинцев, Владимир Хотиненко, 
Александр Розенбаум, Юрий Поля-
ков, Захар Прилепин, гьакI алимрин 
бязи векиларни мукьвал-мукьвал 
печатда, телевидениеда къалабулух 
кваз уьлкведа кьиле физвай кра-

рикай-амалрикай рахазва, кхьизва, 
чпин фикирар чуьнуьхзавач. 

И мукьвара А.Розенбаума вичин 
70 йисан юбилей къейдна. Теле-
журналистди хабар кьазва: «Вуна 
вун хайи, яшамиш жезвай шегьер 
Ленинграддин виликан ва я гилан 
тIвар – гьим кьабулзава, гьим хуш 
я?» лагьайла, ада анжах Ленинград 
тикрарзава. Уьмуьр гьи девирдинди 
– советрин ва я гиланди – лайихлуди 
ва къулайди я? – лагьай суалдиз 
жаваб яз анжах советрин девирдиз 
къимет гузва. Тергнавай Советрин 
Союздин гьайиф абуру вирида 
чIугвазва.

Бес и чкадал вучиз атанва, уь-
лкведин тарихни кваз тергзава? Гьа 
писатель Юрий Полякова и суалдиз 
вичин са макъалада жаваб гуз ча-
лишмишвалзава. Телевидениедай 
къалурай сюжетда региональный 
са депутатди кефина аваз гъуьрч 
яна хквезвай рекье машиндал шко-
ладай хквезвай аял – руш яна, адаз 
куьмекун гьич фикирдизни татана 
катзава. А куьмек тахьай аял рекьиз-
ва, депутатди чуьнуьх жез, тапарар 
ийиз силисдикай кьил къакъудзава. 
Анжах журналистар себеб хьана 
общественностди жаза истемишиз 
къал акъудайла, адаз (лап кьериз 
жезвай дуьшуьш) судди кар атIана 
дустагъда твазва. Суддин залдай 
эхкъечIдайла пIузаррал милли 
хъвер алаз ада вич мукьвара хкведа, 
регионда вичин кIвалах давамарда 
лугьузва инанмишвилелди. 

Чи девирда идал нивай шаклу-
вал гъиз жеда? Маса дуьшуьш. Фе-
деральный Собранидин мандат гвай 
са кас (сенатор ва я депутат) вилик-
дай вичи авунвай еке чуьнуьхар ви-
нел акьалтайла, тади квачиз гьазур 
хьана Россиядай катна Европадин 
са уьлкведа ацукьзава. Вахтар фей-
ила «срок давности» куьтягь хьана 
ватандиз хтана гьа вичи кIвалахай 
заседанийрин залда пайда хъижезва, 
яни вахт алатна адак са гунагь-тах-
сирни кумач. Коллегайри-дустари 
гъилер чуькьуьз ам хушвилелди 
кьабулзава. Ихьтин чешнеяр гзаф 
ава. Им къенин Россиядин къамат, 
гьакъикъат, марифат я. Россиядин 
элита псевдоэлита я. Абуру Росси-
ядин вири – къазанмишунар, абур, 
марифат, культура маса гузва, тарих 
чIурукIа элкъуьрзава, дегишарзава, 
несилрикай чуьнуьхзава, уьлкве-
дин гьакъикъат зигьиндайни кваз 
акъудна терг авунин къайгъуйрик 
ква. Россияда ихьтин крариз къимет 
гузвай, хабар кьазвай общественный 
фикирдихъ са къуватни, са такьатни 
амач. 

И ажузвал квелай ва мус баш-
ламиш хьанва? 30 йис идалай ви-
лик, «красный директорри» го-
сударстводин зурба заводар при-
ватизироват авурла, угърийрини 
нефсинин азгъунри чувалралди 
Чубайсан ваучерар кIватIайла, ич-
кидин мафиозийри зегьерлу эрекьар 
гьазуриз эгечIайла, искусстводин 
чиновникри музейрин экспонатрай 
багьа къванер-къашар чуьнуьхиз 
эгечIайла, сегьнейра алакьунар, я 
сес авачир цIийи «гъетери» кьецIил 
беденрал капар ягъун къазанмишиз 
эгечIайла, прокурорди пуд кас 
яна кьейибуруз пуд йис (гьамни 
шартIунин) дустагъ малумариз баш-
ламишайла – гьа ибурулай эгечIна 
уьлкведа общественный фикир къу-
ватдай аватна, терг жезва. Им вири 
Россиядиз Западди къурмишнавай 
ва багъишнавай гьакъикъат я. Рос-
сияда халкьдикай фикирзавай, адаз 
куьмек гуз гьазур чиновникар гьам 
федеральный, гьам региональный 
властдин са эшелонрани (къатарани) 
амач. Элита цIийи ийизва, кар алакь-
дайбур желбзава лугьузвай хабарар 
вири тапаррин ва бине авачирбур я. 

(КьатI ама)

ЧИ ЙИКЪАРИН ИГИТАР

Дашдемир ШЕРИФАЛИЕВ

Чатухъанвал, регъуьхъбанвал – ибур ХХI асирда саки амачир, къарибадаказ аквазвай сенят-
карвилер я, акьалтзавай несилдиз абур стIун чидач. Амма са 50-60 йис вилик абур чи халкьдиз 
яшайишдин метлеб авай лап чарасуз пешеяр тир. Чатухъанризни регъуьхъбанриз иллаки еке гьуь-
рмет авай. ТIебиатдин къуватрихъ – цихъ, цIухъ галаз алакъалу абур, гьелбетда, нилай хьайитIани 
алакьдачир. Пешекарвилин устIадвилелай алава, абуруз руьгьдинни бедендин гужлувал, сабурлувал, 
мергьяматлувал ва къастунал кIевивал хьтин бинелу ерияр хас хьана кIанзавай. Гьавиляй пара 
дуьшуьшра и пешекарвилер несилрилай несилрал давам жезвай. Ингье, вичикай ихтилат физвай 
дуьшуьшдани гьакI я.

ХАЛИС ВАТАНПЕРЕСАР 
ТЕРБИЯЛАМИШЗАВА

О РЕГИСТРАЦИИ ПО МЕСТУ 
ЖИТЕЛЬСТВА 

НЕСОВЕРШЕННОЛЕТНИХ ДЕТЕЙ

Марина МУРСАЛОВА, начальник отдела Кавказского  
межрегионального управления  Россельхознадзора РД по РФ

Сегодня у нас пойдёт разговор про обрезку черешни, поэтому 
немного вспомним о плодовых образованиях этой культуры, 
которых у неё всего лишь два - букетные веточки и смешанные 

побеги. Букетные веточки – это укороченные побеги, на которых распола-
гаются  сбоку на близком расстоянии цветочные почки, собранные как бы в 
маленький букетик, откуда происходит и название. У черешни они обычно 
бывают  длиной 7-8 см и живут  до 10 лет.

Дерево черешни очень трудно 
поддаётся формированию. Чтобы 
получилось удобное для ухода, ком-
пактное и ежегодно плодоносящее 
дерево – обрезку нужно начинать с 
первого года с учётом всех его особен-
ностей. В первый год после посадки 
саженец укорачивают на высоте 0,7-1 
метр, на следующий год центральный 
проводник срезают, отсчитав  0,8- 1 
метр от первого яруса, ещё через год 
на этом же расстоянии закладывают 
3-й ярус. Центральный проводник затем можно удалить, потому что нет 
смысла растению давать расти выше 4-х метров.  Все побеги для создания 
полускелетных ветвей также укорачивают приблизительно на треть. Нужно 
стараться, чтобы побеги 3-го и следующих порядков каждого яруса были 
длиной не более 40 см, тогда плодовые почки будут располагаться по всей 
длине побега. 

Обязательно,  все побеги нужно срезать на наружную почку, тогда крона 
будет более раскидистой. Ширину кроны можно формировать также об-
резкой, для этого ветвь срезать не сразу после намеченной почки, а оставить 
выше неё 2-3 почки, которые затем просто выломать. Тогда перед растущим 
побегом будет препятствие в виде ветви, даже такой коротенькой, что за-
ставит его развиваться в ту сторону, в какую его направите.

   Черешня совершенно не переносит обрезку даже при небольших 
морозах в 1-2 градуса, так как древесина  на   всех побегах трескается  и 
заживление ран практически не происходит. Не забывайте замазывать  садо-
вым варом раны на побегах любой толщины, тогда дерево будет защищено 
от проникновения внешней инфекции. 

Шихмурад ШИХМУРАДОВ

Ялавлу революционер, 
чинебан обкомдин член 
яз хьайи Абдурагьман 

Исмаилован миресрикай тир Низам 
1942-йисан 28-январдиз Балуджада 
дидедиз хьана. Сифте классра ада 
хайи хуьре кIелна.  Хасавюрт район-
дин Бамматюртда ирид лагьай класс 
акьалтIарай жаван Хасавюртдин 
школа-интернатдик кутуна. Мек-
тебда кIелунар куьтягьна, кьве йисуз 
Дагъустандин комплексный гео-
логический экспедицияда зегьмет 
чIугур жегьил 1963-йисуз ДГУ-дин 
тарихдин факультетдик экечIзава. 
Амма ана са вацрани кIелиз агакь-
нач – студент Советрин Армиядин 
жергейриз тухвана. Пак буржи на-
муслудаказ кьилиз акъудунихъ галаз 
сад хьиз, дирибаш дагъви гадади 
аскеррин уьмуьрдикай, къуллугъди-
кай, дуствиликайни ватанпересви-
ликай, женгиниз гьазурлухвиликай 
макъалаяр кхьизвай, абур военный 
газетрин чинра чапзавай, активвал, 
чешне къалурзавай аскердин тIвар 
частунин Гьуьрметдин ктабда гьат-
на. Армиядай ам къуьнерал   офи-
цервилин чинер алаз хтана, универ-
ситетда кIелунар давамар хъувуна. 
Гьа са вахтунда 1967-1969-йиса-
ра горвоенкоматда отделенидин 
начальникдин куьмекчивилени 
кIвалахиз хьана. 1969-йисуз Низам 
Вердиевич Махачкъаладин 13-нум-
радин мектебдиз (МБОУ “Гимназия 
№13”) военруквиле рекье твазва, 
тарихдин тарсарни гузва.

Халис ватандашар, ватанпе-
ресар тербияламишунин карда 
тарихдин тарсарин важиблувал 
екеди я. Тарих течиз, виликди физ 
жедач. Тарих течир кас мичIи чкада 
капаш экъуьрзавайдаз ухшар я. 
Халис ватанпересар тербиялами-
шиз кIанзаватIа, абуруз Ватандин 
тарих чира гьавайда лугьузвач. 
Гзаф йисара тарихдин, ОБЖ-дин 
тарсар гунин, военруквиле, мек-
тебдин гражданский оборонадин 
штабдин начальниквиле зегьмет 
чIугунин   нетижада Низам Вер-
диевич и предметар ученикриз 
кIанардай, методика лап хъсандиз 
чидай халис устадиз элкъвена. Му
аллимди кьилин фикир делилрин 
гьакъикъивилиз, вилик эцигнавай 
метлебдив агакьардай рекьер дуьз-
даказ тайинаруниз гузва.

13-нумрадин гимназияда 
акьалтзавай несилар ватанперес-
вилин руьгьдаллаз тербиялами-
шун датIана сифте чкадал ала. 
Н.Шахбанова и рекье галатун тий-
ижиз зегьмет чIугваз ингье 50 
йисалайни гзаф я. Ада В.Пикулан 
камаллу гафар мукьвал-мукьвал ти-
крарда: “РикIел хуьн – имни яракь, 
гужлу такьат я. Ватандин тарих чир 
хьуни инсанар руьгьдиз девлетлу-
бур, къилихриз мягькембур, акьул-
камалдиз хцибур ийизва”.

ЧIехи Гъалибвилин сувар, и 
зурба вакъиа, советрин халкьдин, чи 
бубайрин гьунарлу крар, кьегьалви-

лер чи уьлкве, жемят виликди фи-
нин, акьалтзавай несилар чи бубай-
рин, ата-бубайрин баркаллу крариз, 
адетриз вафалу яз, ватанпересвилин 
руьгьдаллаз тербияламишунин 
чешме я. Низам Вердиевичани и ре-
кье активнидаказ зегьмет чIугвазва. 
Месела, ЧIехи Гъалибвилин 60 йи-
сан юбилейдин вилик жегьил-жава-
нар военно-патриотический рекьяй 
тербияламишуниз талукь махсус 
программа кьабулнай. Ам уьмуьр-
диз кечирмишуник Н.Шахбанова, 
13-гимназияди еке пай кутуна. Рос-
сиядин тешкиллувилин “Гъалиб-
вал” Комитетди чи республикадай 
тир кьуд касдиз “1941-1945-йисарин 
Ватандин  ЧIехи дяведа Гъалибви-
лин 60 йис” медаль ганай. Абурукай 
сад Низам Вердиевич Шахбанов 
хьун дуьшуьшдин кар тушир. И 
шабагь адав республикадин Кьил 
М.Мегьамедова вахканай.

Н.Шахбанова суьгьбетзавайвал, 
мектебда тухузвай ватанпересвилин 
тербиядин мярекатриз ветеранриз 
теклифзава. Гимназияда ЧIехи Гъа-
либвилин 70 йисан юбилейдиз талу-
кьарнавай программа туькIуьрнава. 
Адал асаслу яз, аял вахтар дяведин 
агъур йисарал ацалтай ветеранриз, 
женгерин иштиракчийриз теклифиз, 
5,9,10-классра ватанпересвилин тер-
биядин мярекатар тухвана. Абура 
ветеранрикай М.Шагьгьуьсейнова, 
А.Мурсалова, И.Къазиханова, 
М.Гьарунова, А.Нурбагандова, ге-
нерал О.Муртазалиева ва масабуру 
иштиракнай. Гьар йисан 9-Майдин 
вилик вири гимназиядин саналди 
тир   еке мярекат   тешкилун ина 
адетдиз элкъвенва.

Гимназияда шегьердин “Ваз 
Ватанди ихтибарзава” клубди 
кIвалахиз гзаф йисар я. 10-клас-
срин ученикри гел жагъурдайбурун 
ТОКС-дин кIвалахда активнидаказ 
иштиракзава. Гимназиядихъ, гьакI 
гьар са классдихъни Гъалибвилин 
юбилейриз талукьарнавай альбомар 
ава. Дегьлизриз фейи касдин фикир-
дикъет вижевайдиз туькIуьрнавай 
баркалладин пипIе, “Гъалибвилин 
маршалар”, “Дагъустанвияр – иги-
тар”, “Ватанпересар тербияламиш-

зава”, “Чи ученик – Россиядин 
Игит” ва маса стендри желбзава.

Военрук, полковник Низам 
Вердиевича вичин гъилик чирви-
лер къачузвай аялриз датIана физ-
культурадални спортдал машгъул 
хьуниз, икI беден лигимаруниз, 
лап хъсандиз кIелуниз, халкьдиз 
бакара къведай халис ватандашар 
хьун патал зегьмет чIугуниз, тарих 
чируниз, уьлкве, вири дуьнья фа-
шизмдикай хвейи игитар рикIелай 
алуд тавуниз, халис ватанпересар 
хьуниз эвер гузва. Н.Шахбанова 
мектебдин Женгинин Баркалладин 
музейдиз къиметлу гзаф экспонатар 
кIватIнава.

Ватанпересвилин тербия гу-
нин, пеше хкягъунин кIвалах вини 
дережада аваз тешкилуни хъсан 
нетижайрални гъизва. 13-гимна-
зия акьалтIарай гзаф жегьилар 
гьар йисуз военный училищей-
риз гьахьзава, абуру чи армиядин 
офицеррин жергеяр къалинарзава. 
Курсантрихъ, офицеррихъ галаз 
алакъа хуьзва, абуру чпи кIелай мек-
тебдал, муаллимрал кьил чIугвазва, 
гуьруьшар тешкилзава, аскервилин 
уьмуьрдикай, армияда   къуллугъ 
авуникай итижлу суьгьбетарзава.

Намуслу зегьметдиз, гьелбетда, 
кутугай къиметни гун буржарикай я. 
ИкI, ОБЖ-дай шегьердин методист, 
Махачкъаладин, гьакIни республи-
кадин ветеранрин Советрин член, 
камаллу агъсакъал Низам Вердие-
вичан  яргъал йисарин гьакъисагъ 
зегьмет кьилин категория, РД-дин 
халкьдин образованидин отличник, 
РД-дин лайихлу муаллим, Дагъус
тан Республикадин жегьил-жаван-
рин лайихлу насигьатчи лагьай 
тIварар, “РФ-дин просвещенидин 
гьуьрметлу работник” знак, РД-дин 
Госсоветдин Гьуьрметдин грамота, 
Германиядин винел Гъалибвилин 
20, 30, 60 йисарин юбилейрин 
медалар, ветеранрин гьерекатда 
активнидаказ иштиракунай Гьуь-
рметдин знак, жегьил-жаванар 
ватанпересвилин руьгьдаллаз тер-
бияламишунин кардик хсуси пай 
кутунай ва Ватандиз вафалувиляй 
“Генерал полковник М.Танкаев” 
къизилдин орден ва маса шабагьар 
гуналди къейднава.

Низам Вердиевичахъ галаз са-
нал гьа са мектебда, гимназияда 
адан уьмуьрдин юлдаш Мафият 
Шахбановадини гьакъисагъвилел-
ди 50 йисуз (1970-2020) кIвалахна. 
Абуру  гьуьрметлу хизанда са гада-
ни кьве руш тербияламишнава. Пу-
дани кьилин образование къачунва.

Гьуьрметлу Низам Вердиевич, 
Квез баркаллу 80 йисан юбилей 
мубаракрай! Квехъ чандин мягькем 
сагъламвал, кIубанвал, хизанда 
хушбахтлувал, кIвалахда мадни 
агалкьунар хьурай!

Хкажай хва тарихрал акI сес,
Инкъилабчи алмас серес –
ЧIехи Абдурагьманан мирес,
Виш йисузни зайиф тежез,
Артух хьурай ви а гьевес!

Са касдиз тайин азардиз акси вакцина ягъайла, чна 
са жуьреда а азар моделироватзава. Амма и карди за-
лан нетижаяр арадал гъизвач. Прививкади инсандин 
иммунный система тайин азардин возбудителрихъ галаз 
женг чIугваз вердишарзава. Гьавиляй раб ягъайла чи 
иммунный системади вичиз коронавирусдиз таъсир 
авур чIавуз адаз менфятлудаказ дурум гуда. Идалайни 
гъейри, вакцинади иммунный системадиз неинки ко-
ронавирусдиз аксивализ, гьакI адан зайиф чкаяр чирна 
ам тергизни куьмекзава.

Вакцина а тегьерда гьазурзава хьи, герек ада вирус-
дин зайиф чкайриз лап еке зарар гун. Вакцина янавай-
бурукайни са кьадар инсанар начагъ хьунни мумкин 
я. Гьар гьи дуьшуьшда хьайитIани, абурун начагъвал 
кьезилдиз кьиле физва ва коронавирусдик кьиникьин 
хаталувал хейлин агъуз жезва.   

Э.З.ПАШАЕВА,	
начальник МП МО 
МВД России «Ахтынский»	

	

Закон Российской Фе-
дерации от 25.06.1993 
№5242-1 «О праве граж-

дан Российской Федерации на 
свободу передвижения, выбор 
места пребывания и жительства в 
пределах Российской Федерации» 
обязывает граждан Российской 
Федерации независимо от возрас-
та регистрироваться по месту пре-
бывания и по месту жительства в 
пределах Российской Федерации 
(ст.3).

Порядок регистрации несо-
вершеннолетних граждан, не 
достигших 14-летнего возраста, 
регламентируется пунктом 28 
Правил регистрации и снятия 
граждан Российской Федерации 
с регистрационного учета по 
месту пребывания и по месту 
жительства в пределах Россий-
ской Федерации, утвержденных 
постановлением Правительства 
Российской Федерации от 17 июля 
1995 г. № 713.

Федеральный закон от 15 но-
ября 1997 г. № 143-ФЗ «Об актах 
гражданского состояния» уста-
навливает обязанность подачи 
родителями заявления о рождении 
ребенка в орган записи актов 
гражданского состояния.

Обязанность по регистра-
ции и сроки

Федеральный закон от 15 
ноября 1997 г. № 143-ФЗ «Об 
актах гражданского состояния» 
устанавливает обязанность по-
дачи родителями заявления о 
рождении ребенка в орган записи 
актов гражданского состояния 
(ЗАГС)  не позднее, чем через 
месяц со дня рождения ребенка.

После этого родители должны 
обратиться в установленном по-
рядке с заявлением о регистрации 
по месту жительства ребенка не 
позднее семи дней со дня полу-

чения на него свидетельства о 
рождении. Регистрация по месту 
жительства несовершеннолетних 
граждан, не достигших 14-летнего 
возраста и проживающих вместе 
с родителями (усыновителями, 
опекунами), осуществляется на 
основании документов, удосто-
веряющих личность родителей 
(усыновителей), или документов, 
подтверждающих установление 
опеки, и свидетельства о рожде-
нии этих несовершеннолетних 
детей с письменного согласия 
их законных представителей. 
Указанная регистрация осущест-
вляется с выдачей свидетельства о 
регистрации по месту жительства 
формы № 8.

Выбор места регистрации 
ребенка

В случае прибытия несовер-
шеннолетних граждан вместе 
с родителями (усыновителями, 
опекунами) к месту жительства 
в жилые помещения государ-
ственного, муниципального и 
специализированного жилищного 
фонда, регистрация детей осу-
ществляется независимо от со-
гласия наймодателя, нанимателя 
и граждан, постоянно проживаю-
щих в данном жилом помещении.

Если родители проживают раз-
дельно, место жительства детей 
устанавливается их соглашением, 
поэтому ребенок может быть заре-
гистрирован по месту жительства 
отца или матери. Для регистрации 
несовершеннолетнего ребенка 
одним из родителей требуется 
согласие от второго родителя, 
если он зарегистрирован по ме-
сту жительства в другом жилом 
помещении.

ХАТАЛУВАЛ ТIИМИЛАРЗАВА

ОСОБЕННОСТИ ОБРЕЗКИ ЧЕРЕШНИ



И мукьва Хасавюртда 
15 йисав къведалди яша-
ра авай жегьил пагьли-
ванрин арада республика-
дин кIвенкIвечивал патал 
азаддиз кьуршахар кьунай 
акъажунар кьиле фена. И 
турнир СССР-дин спорт-
дин мастер, олимпиададин 
къугъунрин призер, чи 
ватанэгьли Руслан Ашу-
ралиев рикIел хкуниз та-
лукьарнавай. Ада 300 да-
лайни виниз пагьливанри 
иштиракна. Акъажунар за-
ланвилин 12 категориядай 
кьиле фена. 

А к ъ а ж у н р и н  н е -
т и ж а й р а й  1 - ч к а й -
риз Ш.Абдурагьманов 
(35  кг. ,  Къизилюрт) , 

А.Агъаширинов (38 кг., Дербент район), З.Умаров (41 кг., Хасавюрт), 
М.Абасгьажиев (44 кг., Къизилюрт), М.Абдулгьакьов (48 кг., Цумада 
район), А.Абдумажидов (52 кг., Ботлих район), А.Мирзаев (57 кг., 
Къаякент район), Гь.Саидов (62 кг., Хасавюрт), М.Гьабибов (68 кг., 
ЦIумада район), С.Амаханов (75 кг., Дербент), А.Абдулкъадиров (85 
кг., Дербент), А.Гьажибатыров (100 кг., Махачкъала) лайихлу хьана.

Къейдин, чпи и акъажунра садалай ругудал къведалди чкаяр кьур 
пагьливанрихъ гила СКФО-дин кIвенкIвечивал патал тухудай акъа-
жунра иштиракдай мумкинвал жеда. 

Пахлайрихъ беден михь-
дай, яд хкуддай ерияр 
ава. И кардиз асул гьи-

сабдай пахлайрин тваррин винел 
патал жедай чкалри куьмекзава, 
яргъи къубухди, сирсилди (стру-
чок) — ваъ. Пахлаяр яргъалди 
ргада, тIуьрла, абуру руфуник ял 
кутада; хур ва жигерар хъуьтуь-
ларда, бедендик ацIайвал (полно-
та) кутада. Гзаф тIуьртIа, пис ах-

варар аквада лугьуда. Пахлайрин 
и чIуру ерияр сенжефилдалди, 
горчицадалди, эферралди, чIулав 
истивутдалди алудда, гьакIни 
абур якIухъ галаз санал ругун 
хийирлу я.

Пахлайрин сирсилар, чукIулар 
(стручки) тIуьниз лап таза, къацу 
ва хъуьтуьл тирла, ишлемишиз 
жеда, кIевибур тIуьн зиян я.

М.НАРИМАНОВ

Вирироссиядин ветеран-
рин «Женгинин стхавал» 
тIвар алай общественный 

тешкилат (ВООВ) – им кьилдин 
чкайра хьайи дявейрин ва дяведин 
чуьруькрин ветеранрин «Женгинин 
стхавал» тIвар алай Вирироссиядин 
общественный гьерекатдин крар ва 
къайдаяр давамарзавай идара я. Ам 
1997-йисан 26-декабрдиз саднавай 
съезддал чеб дяведин умуми кьис-

метди, женгинин рекьи ва асантди 
тушир алай аямди алакъалу авунвай 
инсанри яратмишна. Вич кардик 
хьайи 25 йисан девирда ам ВО-
ОВ-дикай Россиядин ветеранрин 
гьерекатда виридалайни ири ва 
таъсирлу тешкилатрикай сад хьана. 
Адалай вичин пайдахрик армиядин, 
флотдин, погранкъуллугъдин, раз-
ведкадин, махсус подразделений-
рин ва къайдаяр хуьдай органрин 
ветеранар кIватI ийиз алакьна. 

Гьа икI, алай йисан 11-феврал-
диз Ахцегь районда «Женгинин 
стхавал» ВООВ-дин Ахцегьрин 
отделенидин офис ачухунин ре-
кьяй тешкиллувилин собрание 
кьиле фена. Адан иштиракчийрин 

вилик Ахцегь, Рутул ва Докъузпара 
районрин военный комиссар Ра-
фик Мегьамедов экъечIна рахана. 
Ада къейднавай общественный 
тешкилатдин чкадин отделение 
яратмишунин фикирдин тереф 
тамамвилелди хвена. 

Военный комиссарди чкайрал 
хьайи дявейрин ва дяведин чуьруь-
крин ветеранар садзавай «Женги-
нин стхавал» общественный теш-
килатдин Ахцегьрин отделенидин 
кьилин везифайрикай суьгьбетна. 

Ингье абур – тарихдин память хуьн, 
ветеранар яшайишдин жигьетдай 
хуьн, жегьилриз ватанпересвилин 
тербия гун. Адан гафаралди, къе 
республикадин хейлин шегьерра 
ва районра «Женгинин стхавилин» 
чкадин отделенияр яратмишнава ва 
абуру агалкьунралди кIвалахзава. 
Ада а кардихъ инанмишвал къа-
лурна хьи, Ахцегь райондани и 
тешкилатди вичин вилик эцигнавай 
везифаяр тамамарда.

КIватI хьанвайбурун вилик 
гьакI «Ахцегь район» МР-дин 
кьилин заместитель Р.Гьамзаевни 
рахана. Ада раймуниципалитет-
дин кьил О.М.Абдулкеримован 
тIварунихъай кIватI хьанвайбуруз 

райондин общественный уьмуьрда 
и лишанлу вакъиа мубаракна. Ада 
кьетIендаказ къейд авурвал, «Жен-
гинин стхавал» ВООВ-дин район-
дин отделение вилик тухунин карда 
Осман Магьмудовича ва райондин 
администрацияди вири жуьредин 
куьмекар гуда.

Собранидал «Женгинин стха-
вал» ВООВ-дин Мегьарамдхуь-
руьн отделенидин председатель 
Т.Керимов рахана. Ада вичин ва 

республикадин «Женгинин стхави-
лин» руководитель М.Салманован 
тIварунихъай вичин кIвалахдин 
юлдашриз и вакъиа мубаракна. 
Серенжемдал тебрикдин рахунар 
гваз гьакI Ахцегьрин ЦРБ-дин 
кьилин духтур М.Мурсалов, Аф-
гъанистанда ва Чечняда хьайи жен-
гинин гьерекатрин ветеранар тир 
С.Эмиржанов ва Э.Талибов рахана.

Ахпа инал шадвилин гьалара 
«Женгинин стхавал» тешкилат-
дин жергейриз афгъан дяведин 
иштиракчи Саидризе Эмиржанов, 
Чечняда кьиле фейи женгинин 
гьерекатрин иштиракчияр тир 
Митгьедин Мурсалов ва Эмиржан 
Талибов кьабулна.

разованидин ва илимдин рекьяй 
РД-дин Халкьдин Собранидин 
Комитетдин председателдин за-
меститель Абдулвагьид Лабаза-
нов экъечIна рахана. 

Пленарный заседанидин вах-
тунда докладар гваз публицист 
ва тарихчи Ризван Ризванов, 
республикадин «Лезги газет» 
газетдин кьилин редактор Ме-
гьамед Ибрагьимов, райондин 
«Куьредин хабарар» газетдин 
кьилин редактор Асият Мирза-
лиева, «Дагъустандин дишегьли» 
журналдин кьилин редактор Наи-
ра Шихнабиева, Ахцегь райондин 
«ЦIийи дуьнья» газетдин кьилин 
редактор Дашдемир Шерифали-
ев, Кьурагь райондин админи-
страциядин кьилин заместитель 
Рамазан Катибов, Дагъустандин 
писателрин Союздин лезги сек-
циядин руководитель ва «Дагъу-
стан» РГВК-дин милли вещани-
един редактор Владик Батманов, 
«А.А.Тахо-Годидин тIварунихъ 
галай ДНИИП» ГБУ-дин дидед 
чIаларин сектордин илимдин 
старший къуллугъчи Жаклина 
Мейланова, ФЛНКА-дин векил 
Асрет Ибилкьасумов, Хив район-
дин образованидин Управленидин 
методист Къачмаз Меликов, шаир 
ва публицист Сажидин Саидгьа-
санов, Белиждин гимназиядин ва 
Юхаристалдин СОШ-дин дидед 
чIалан ва литературадин муал-
лимар тир Гъулангерек Ибрагьи-
мова ва Минаят МутIалибова, 
гьакIни масабур экъечIна рахана.   

Пленарный заседанидин иш-

тиракчийриз «Самур» газетдин 
кьилин редактор, Бакудай тир 
зари ва публицист Седакъет Ке-
римовадин, зари, филологиядин 
илимрин кандидат ва РД-дин 
лайихлу юрист, вич алай вахтунда 
Саудовский Аравияда авай Абил 
Межидован, Нидерландрай тир 
лезги шаир Гуьлжагьан Мисри-
хановадин, Санкт-Петербургдай 
тир шаир Гуьзел Гьасановадин, 
Азербайжандин Къусар райондай 
тир шаир Эйваз Гуьлалиеван, 
Актаудин лезгийрин этнокульту-
радин «Самур» объединенидин 
руководитель Гьажимегьамед 
Селимован патай видео эвер гу-
нар къалурна. 

Докладчийрин ва конферен-
циядин пленарный заседанидин 
амай иштиракчийрин экъечIунриз 
баянар гуналди, райондин кьили 
къейдна хьи, муниципалитетда 
лезгийрин чIалан культура хуь-
нин ва вилик тухунин рекьяй 
еке кIвалах кьиле тухузва. Ида-
лайни гъейри, районди ва адан 
агьалийри республикада ва ада-
лай къецепатани кьиле тухузвай 
культурадинни просветителвилин 
вири метлеблу серенжемар теш-
килунин карда чпелай алакьдай 
куьмекар гузва. Ада гьакI къе 
муаллимар, милли прессадин, 
илимдин ва яратмишунрин ин-
теллигенциядин векилар расал-
миш жезвай кьилин месэлайрал 
фикир желбна. Конференциядин 
сергьятра аваз дидед чIал вилик 
тухунихъ рекье тунвай серенжем-
ра активвилелди иштиракзавай ва 
абура тафаватлу хьанвай са жерге 
ксариз шабагьарни гана.

«ЖЕНГИНИН СТХАВИЛИН» 
ИДАРА АЧУХНА

СПОРТ

ЛЕЗГИ ЧIАЛ ХУЬНА МИЛЛИ 
ПРЕССАДИН РОЛЬ ХКАЖИН

«Шерифали бубадин насигьатар» ктабдай

Ахцегьрин юкьвай чIехи вацI физвайвиляй ина ата бубайрилай 
инихъ хуьр кьве патахъ пай хьанва ва, талукь тирвал, жемя-
трин арадани гуя сада-садал вил эцигунин, вине кьунин ва 

я чешне къачунин хьтин са гьихьтин ятIани тафаватлувилер ава.
Са сеферда ихьтин са дуьшуьшни хьана. Азан яна кпIунин вахт 

хьайила, Къузай патан кимел алай кьван вири итимар мискIиндиз фи-
дай, анжах са кас гьамиша текдиз рагъ гуз аламукьдай. И кар аквазвай 
Гуьней патан фекьиди «Куь патан вири итимар мискIиндиз физвач» 
лугьуз, Къузай патан фекьидик тахсир кутазвай.

– Я стха, вирибурухъ галаз вун вучиз капI ийиз мискIиндиз къвезвач, 
тахьайтIа дуьаяр чизвачни? – жузада адавай Къузай патан фекьиди.

– Валлагь, фекьи, вири дуьаярни чида. Анжах зав гъилер чуьхуьн 
гвач, къачуз кагьул я, – авайвал хиве кьада ада. 

– Я кас, ана вун хьтинбур мад ава. ГьакI капI ийизни ихтияр ава, 
турус я, – лагьана, мискIиндиз гъана, ам кпIунал акъвазарда.

Вири хуьруьз ашкара хьайи и агьвалатдин гьакъиндай фекьидик 
тахсир кутазвай тегьерда жемят рахаз хьана.

– Я стха, «гъилер чуьхуьн гвачиз капI авун турус я» лугьудай бея-
бурчивилин гафар гьи каламда кхьенватIа садра къалура кьван, къуй 
чазни чир хьуй! – хъел кваз туьгьметдин тегьерда лугьуда адаз Гуьней 
патан са фекьиди.

– За ам мискIиндиз тухвана, кпIунал акъвазарна. Гила вуна, зун 
айибдай хьтин зурба кас ятIа, адав гъилер чуьхуьн къачуз тур, – кутугай 
жаваб гайила, муькуьдаз мад хълагьдай гаф амукьнач.  

РУСЛАН АШУРАЛИЕВ РИКIЕЛ 
ХКУНИН ТУРНИР

ПАХЛАЯР ВУНА ГЪИЛЕР ЧУЬХУЬН 
КЪАЧУЗ ТУР!


